
				এই পাতাটির মুদ্রণ সংশোধন করা প্রয়োজন। 
কর্তৃক পুর্ণদৃষ্ট । সুতরাং জাতক ভাগ্যবান। অধিকন্তু ভাগ্যস্থান সৰ্ব্বগ্ৰহ বীক্ষিত বলিয়া জাতকের ভাগ্যের পরম উৎকর্ষ সাধন করিয়াছে ।
১০ম, কৰ্ম্ম এবং যশের স্থান । ইহা পরীক্ষা করিয়াই এই কোষ্ঠীর সাধারণ বিচার শেষ করিব। ১০ম স্থান বৃহস্পতির ক্ষেত্র, ধমুরাশি এবং যদিও উহা স্বামীগ্রহের দৃষ্টি বঞ্চিত— কিন্তু অপর সমস্ত গ্রহ কর্তৃক দৃষ্ট হইবার কারণ শুভ-ফল-স্বচক। পরস্তু ১০ম ভবননাথ বৃহস্পতি । তুঙ্গী এবং ত্রিকোণস্থিত বলিয়া জাতক প্রসিদ্ধ “ক্ষেত্রসিংহাসন” যোগ প্রাপ্ত হইয়াছে, তাহার ফলে জাতকের বিশ্ববিখ্যাত কীৰ্ত্তিলাভ করিবার কথা । তবে সে স্থানে রাহু অবস্থিত এবং বৃহস্পতির দৃষ্টি নাই বলিয়া সময়ে সময়ে জাতকের অপযশ এবং অখ্যাতি ঘটে ।
এই ১০ম স্থানে পিতৃ-প্রকৃতি নিরূপিত হয় । জাতকের পিতা পরম ধাৰ্ম্মিক উন্নত এবং সাধুচরিত্র । এবং যে যে কারণে মধ্যে মধ্যে জাতকের যশের হানি হয়, সেই সেই কারণে র্তাহার পিতারও সময়ে সময়ে স্বাস্থ্য ভগ্ন হয় এবং শারীরিক এবং মানসিক কষ্টও পান ।
এখন উপরে দশিত কোষ্ঠীবিচারে জাতকের যে জীবন স্থিরীকৃত, চিত্রিত, তাহ বাস্তবের সঙ্গে মিলে কি না ? আমি বলি, অত্যাশ্চৰ্য্য রূপে মিলে এবং ফলিত জ্যোতিষে আমার বিশ্বাসস্থাপন করিবার নানা প্রমাণের মধ্যে ঐ কোষ্ঠী তাহাদের অন্যতম ।
এক্ষণে পাঠকের স্বভাবতঃই কৌতুহল হইতেছে যে, ঐ কোষ্ঠী-কল্পিত পুরুষ কে ? কে সেই সৌম্যমুক্তি, সুন্দর, উচ্চবংশজাত, আভিজাত্যগৌরবে অলঙ্কত, সূর্য্যের ন্যায় উজ্জল প্রতিভার কিরীট মণ্ডিত, বরেণ্য পিতার পুত্র এবং বিশ্ববিশ্রত ব্যক্তি ?— তিনি রবীন্দ্রনাথ ঠাকুর । ঐ পিতৃদত্ত অনুপম সুন্দর নামের পুর্বে রাজদত্ত গৌরবের কুৎসিত উপসর্গঅত্যাচার “Sir Doctor” বসাইতে লেখনী সরে না ।

